
[᭘ 8B]

᭘᭟

ᬢᬶᬢ᭄ᬬᬂ᭟᭜᭟ᬫᬓᬘᬢᬸᬃ᭞ᬗᬚᬳᬶᬦᬶᬍᬕᬢᬸᬢᬸᬃ᭞ᬧ᭄ᬭᬬᬢ᭄ᬦᬫᬶᬋᬗᬂ᭞ᬫᬸᬜᬶᬦ᭄ᬤᬦᬾᬫᬶᬢᬸᬢᬸᬭᬶᬦ᭄᭟ᬯᬾᬢᬦᬗᬸᬩ᭄᭞ᬓᬸᬮᭀᬦ᭄ᬚᭂᬦᬂᬢᭀᬯᬃ

ᬡ᭄ᬦᬦ᭄ᬬ᭟᭜᭟ᬭᬓ᭄ᬢᬓᬶᬤᬸᬮ᭄᭞ᬳᬶᬋᬂᬮᭀᬃᬧᬭᬹᬧᬦᬶᬧᬸᬦ᭄᭞ᬫᬥ᭄ᬬᬫᬜ᭄ᬘᬯᬃᬡ᭄ᬦ᭞ᬳᬶᬤᭂᬃᬧᬜ᭄ᬘᬦᬾᬧᬸᬦᬶᬓᬶ᭞ᬲᬸᬩᬢᭂᬭᬸᬲ᭄᭞ᬩᬳᬦ᭄ᬘᬳᬶᬫ

ᬗ᭄ᬭᬸᬗᬸᬯᬂ᭟᭜᭟ᬰᬩ᭄ᬤᬦᬶᬧᬸᬦ᭄᭞ᬯᬾᬢᬦ᭄᭞ᬅ᭞ᬧᬫᬸᬜᬶᬦᬶᬧᬸᬦ᭄᭞ᬇᬄ᭞ᬓᬶᬤᬸᬮ᭄ᬲ᭄ᬯᬭᬦ᭄ᬬ᭞ᬓᬸᬮᭀᬦ᭄᭞ᬉᬄ᭞ᬫᬸᬜᬶᬦ᭄ᬜᬢᬸᬯᬶ᭞ᬳᬄ᭞ᬮᭀᬃᬳᬶᬓᬸ᭞

ᬓᬾᬢᭀᬘᬳᬶᬳᬧᬂᬢᬢᬲ᭄᭟᭜᭟ᬓᭀᬘᬧᬶᬧᬸᬦ᭄᭞ᬦᬾᬫᬭᬶᬂᬫᬥ᭄ᬬᬓᬯᬸᬯᬸᬲ᭄᭞ᬏᬦ᭄ᬤᬄᬧᬫᬸᬜᬶᬦ᭄ᬜ᭞ᬓᬾᬯᭀᬘᬳᬶᬫᬗ᭄ᬤᬾᬗᬶᬮᬶᬲ᭄᭞

[᭙ 9A]

ᬇᬥᭂᬧ᭄ᬕᬸᬭᬸ᭞ᬳᭂᬗᭂᬢᬂᬚᬳᬧᬂᬫᭂᬮᬄ᭟᭜᭟ᬳᬶᬥᭂᬧ᭄ᬧᬜ᭄ᬘ᭞ᬤᬾᬯᬲᬗ᭄ᬳᬦᬾᬧᬸᬦᬶᬓᬸ᭞ᬫᬕᭂᬦᬄᬭᬶᬂᬭᬵᬕ᭞ᬭᬲᬭᬲᬬᬂᬧᬂᬧᬲ᭄ᬢᬶ᭞ᬤᬜᬮᬶᬗ᭄ᬲ

ᬢ᭄᭞ᬕᭂᬦᬄᬤᬾᬯᬦᬾᬫᬮᬶᬗ᭄ᬕ᭟᭜᭟ᬩᭂᬮᬶᬩᬕᬸᬲ᭄᭞ᬧᭂᬢ᭄ᬧᭂᬢᬂᬮᬶᬗ᭄ᬕᬶᬳᬾᬤᬶᬢᬸ᭞ᬦᬾᬭᬶᬂᬳᬯᬓ᭄ᬢᬶᬢ᭄ᬬᬂ᭞ᬫᬗ᭄ᬤᬾᬲᬵᬫ᭄ᬧᬸᬦ᭄ᬲᬮᬄᬮᬶᬗ᭄ᬕᬶᬄ᭞ᬕᬸᬮᬶ

ᬕᬸᬮᬶ᭞ᬩᭂᬮᬶᬢᬶᬢ᭄ᬬᬂᬧᬮᬚᬳᬂ᭟᭜᭟ᬍᬕᬧ᭄ᬭᬡ᭞ᬳᬧᬂᬫᭂᬮᬄᬗᬶᬥᭂᬧ᭄ᬢᬸᬢᬸᬃ᭞ᬢᭀᬂᬚᬵᬢᬚᬵᬢ᭄ᬬ᭞ᬫᬗ᭄ᬤᬾᬤᬲᬮᬄᬮᬶᬗ᭄ᬕᬶᬄ᭞ᬘᬳᬶᬩᬕᬸᬲ᭄᭞ᬳ

ᬧᬂᬬᬢ᭄ᬦᬫᬤᬶᬗᭂᬳᬂ᭟᭜᭟ᬳᬮᬶᬢᬕᬸᬂ᭞ᬕᬸᬫᬶᬦᬾᬘᬳᬶᬢᭀᬭᬸᬗᬸ᭞ᬪᬸᬯᬦᬦᬾᬭᬶᬂᬭᬵᬕ᭞ᬬᬢ᭄ᬦᬬᬂᬘᬳᬶᬫᬶᬭᬕᬶ᭞ᬮᬸᬗ᭄ᬕᬸᬄᬳᬶᬓᬸ᭞ᬤᬾᬯᬦᬾ

